
Коми му – менам чужанiн.
     Менö шуöны Андрейöн. Чужи и ола Коми Республикаын, коми йöз пöвстын. Ме  пыдди пукта да радейта ассьым чужанiнöс. 
      Коми мулöн историяыс зэв озыр. Коми войтыр артмылöма   важöн.  Вöвлöмторъяс йылысь коми кыв вылын гижöма уна небöг. Ме ок ёна радейта лыддьысьны. Вöлöмкö, предание серти, Шойнаты  мöдлапöлын олысьясöс шулöмаöсь чудьясöн. Мöдлапöлысь жö сюрöма нэмöвöйся  вöралан календар, код серти тыдалö, кыдзи  важöн овлöма  да мый вöчлöма коми морт, кыдзи кужöмöн вöдитчöма вöр-ва озырлунöн.
    Коми му озыр не сöмын вöрöн, звер-пöткаöн, мупытшса озырлунöн, но и аслас войтырöн. Öнi коми сикт-грездъясын олöны уна сикас кывъя войтыр. Ме зэв пыдди пукта роч кыв, велöда и английскöй кыв, но коми кывйöс, мам кывйöс,  нинöм вылö ог веж и некор ог вунöд.  Коми йöз шаньöсь, зiльöсь, кужöны ёртасьны быд сикас  войтыркöд. Ме ог яндысь, мый сёрнита комиöн и верма быдöнлы  кыпыда шуны: «Ме – коми морт!»  И водзö вылö менам эм мог -   туявны ассьым вужъясöс.
   Бöръя кадö коми кыв ёна сöвмö, и тайö, ме думысь, вывтi бур.  Öд кутас кö юргыны мыла коми кыв, и оз кусны коми сикт-грездъяс, кутас овны Коми Республика. 

